
Mutiara Kata Bingkisan Hati

PEGAWAI PENDIDIKAN DAERAH JASIN

Assalamualaikum WBT dan Salam Sejahtera.

Salam Malaysia Madani.

Pendidikan Berkualiti, Insan Terdidik, Negara Sejahtera.
# ppdjasinBITARA

Alhamdulillah, bersyukur ke hadrat Allah SWT kerana dengan izin dan rahmatNya telah
berjaya menerbitkan Pentaksiran Intervensi Masyhur.

Ribuan terima kasih dan setinggi-tinggi penghargaan saya titipkan kepada Dr. Hayati
binti Jaafar, Pakar Kanak-Kanak, Hospital Pantai Ayer Keroh Melaka kerana menabur
budi dan bekerjasama dengan Pejabat Pendidikan Daerah Jasin. Dr Hayati
memperuntukkan dana dengan menaja Program Pentaksiran Intervensi Masyhur.

Beliau telah menaja penerbitan Pentaksiran Intervensi Masyhur bagi 15 subjek teras dan
elektif edisi ke 4. Pentaksiran ini banyak membantu calon-calon Sijil Pelajaran Malaysia
khasnya untuk melaksanakan aktiviti pengayaan dan pengukuhan sebelum menduduki
peperiksaan. Penggunaan pentaksiran ini menyumbang kepada peningkatan Gred
Purata Daerah saban tahun. Justeru itu, saya mengucapkan terima kasih dan tahniah
kepada semua pihak terutama barisan penulis yang telah bertungkus Ilumus
menghasilkan pentaksiran lengkap ini. Mudah-mudahan bahan pentaksiran ini akan
terus dijadikan rujukan dan refleksi terhadap inisiatif guru untuk melonjakkan kualiti
pendidikan di daerah Jasin

Melalui penerbitan Pentaksiran Intervensi Masyhur ini juga dapat dijadikan bahan untuk
mengukuhkan lagi persediaan calon Sijil Pelajaran Malaysia dalam menghadapi
peperiksaan. Pentaksiran ini merupakan dokumen yang komprehensif, dinamik dan
realistik bagi memantapkan intelektual murid ke arah kecemerlangan yang mampan dan
memberi impak tinggi dalam kemenjadian murid dan kecemerlangan sekolah.

Oleh itu, kejayaan dalam menghasilkan Pentaksiran Intervensi Masyhur ini diiringi
dengan niat dan azam yang tinggi, dapat menggalas amanah dan tanggungjawab dalam
membentuk modal insan cemerlang di dunia dan di akhirat. Sementelahan, diharapkan
usaha murni ini dapat diteruskan agar melahirkan generasi masyarakat yang gemilang
sesuai dengan agenda pendidikan negara.

Sekian, terima kasih.
Menjana Pendidikan Ke Aras Kecemerlangan Global

MOHD YUSOF BIN SAID B.c.m
PEGAWAI PENDIDIKAN DAERAH JASIN



Mengungkap Tinta Inspirasi llmu
TIMBALAN SEKTOR PEMBELAJARAN

Assalamualaikum wbt wrt dan Salam Sejahtera

Salam Malaysia Madani

Pendidikan Berkualiti, Insan Terdidik Negara Sejahtera.
#ppdjasinBITARA

Alhamdulillah, dengan penuh rasa syukur ke hadrat Allah Taala,
Modul Pentaksiran Intervensi Masyhur telah berjaya diterbitkan
dengan jayanya. Kejayaan ini adalah hasil limpah rahmat dan inayah-Nya yang tiada
terhingga.

Saya ingin merakamkan setinggi-tinggi penghargaan dan ucapan terima kasih kepada
Dr. Hayati binti Jaafar, Pakar kanak-Kanak, Hospital Pantai Ayer Keroh Melaka kerana
menabur budi dan memberikan kerjasama erat dengan Pejabat Pendidikan Daerah
Jasin. Penerbitan modul Pentaksiran Intervensi Masyhur ini tidak mungkin direalisasikan
tanpa sokongan dan komitmen jitu daripada pihak penaja yang terlibat.

Modul ini dirancang dengan tujuan yang jelas: untuk memperkasa para pendidik dalam
melaksanakan penilaian yang berfokus dan berkualiti, serta mempamerkan pelbagai
teknik dan alat pentaksiran yang boleh digunakan. Diharapkan bahan ini menjadi sumber
rujukan yang berkesan dalam usaha meningkatkan mutu pendidikan dan pentaksiran di
kalangan pendidik dan murid.

Pentaksiran Intervensi Masyhur bukan sekadar sebuah modul, tetapi merupakan alat
penting dalam proses pengukuhan pembelajaran. Penggunaannya yang meluas
merangkumi pelbagai mata pelajaran menjadikannya satu keperluan yang kritikal dalam
dunia pendidikan. Keistimewaan modul ini terletak pada keseragaman dalam
pentaksiran, di mana penulis merujuk kepada analisis data Continuous Quality
Improvement (CQl@Jasin) sebagai petunjuk prestasi. Keseragaman ini memastikan
keadilan dan ketelusan dalam proses pembelajaran, di mana murid dinilai berdasarkan
standard yang sama.

Ribuan terima kasih juga diucapkan kepada semua pihak yang terlibat secara langsung
mahupun tidak langsung dalam menjayakan penerbitan ini. Kepada panel penulis yang
mencurahkan masa dan tenaga mereka untuk menghasilkan kandungan yang berkualiti,
serta jawatankuasa kerja yang tidak mengenal lelah dalam memberikan sokongan
logistik dan moral, jasa kalian amatlah dihargai.

Akhir kata, semoga Pentaksiran Intervensi Masyhur ini mampu menjadi alat yang efektif
dalam meningkatkan kualiti pendidikan melalui pentaksiran yang berstruktur dan
komprehensif, serta menyumbang kepada peningkatan prestasi kejayaan calon SPM.

Sekian, terima kasih.
Mengakselerasi Pendidikan Madani

DR. HAJI MOHD ALFOUZII BIN NASIR
TIMBALAN SEKTOR PEMBELAJARAN

Hadirnya Sebuah Inspirasi...Apresiasi Buat Dermawan Dalam Dunia Literasi

Kami ingin mengucapkan setinggi-tinggi penghargaan dan terima kasih atas
kemurahan hati Dr. Hayati binti Jaafar dalam usaha memperkasakan Modul
Pentaksiran Intervensi Masyhur. Sumbangan ini menjadi penyuntik semangat
panel penulis agar terus berkarya. Sumbangan yang dihulurkan merupakan
tanda keihklasan dan keprihatinan yang tidak ternilai, menjadikan impian
penerbitan modul ini satu kenyataan.

Dengan sumbangan dan komitmen ini, kami dapat memanfaatkan ilmu, idea,
dan halaman-halaman yang terkandung dalam modul ini untuk faedah warga
pendidikan dan pelajar. Kerjasama ini tidak terhad dalam aspek penerbitan,
namun memupuk usaha membentuk pemikiran, mencorak masa depan, dan
menyebarluaskan ilmu dengan matlamat memberi impak yang berkekalan.

Terima kasih sekali lagi, semoga segala amalan baik yang diberikan dibalas
dengan ganjaran kebaikan di sisi Allah S.W.T.

Sekalung Penghargaan Dari Kami,
Warga Pejabat Pendidikan Daerah Jasin.




